
Senedd Cymru

SeneddHinsawdd@senedd.cymru

30 Mehefin 2023

Annwy! Llyr,

Rwy'n ysgrifennu i hysbysu'r Pwyllgor o'r bwriad i gydsynio i Lywodraeth y DU wneud a gosod
Rheoliadau Fframwaith Windsor (Cynllun Symud Manwerthu: lechyd y Cyhoedd, Safonau
Cynnyrch Marchnata ac Organig a Darpariaethau Amrywiol) 2023.

Rwyf wedi derbyn llythyr gan Weinidog yr Amgylchedd, Bwyd a Materion Gwledig, y Gwir
Anrhydeddus yr Arglwydd Benyon yn gofyn am ganiatdd it Rheoliadau hyn. Mae'r
Rheoliadau'n croestorri & pholisi datganoledig a byddant yn berthnasol i Gymru. Bydd y
Rheoliadau yn ymestyn i Gymru, Lloegr, yr Alban a Gogledd Iwerddon ac mae cais tebyg am
ganiatad wedi'i anfon at Weinidogion yr Alban.

Gwneir y Rheoliadau drwy arfer y pwerau a roddir o dan baragraff 8C(1) o Ddeddf yr Undeb
Ewropeaidd (Ymadael) 2018, a pharagraff 21 o Atodlen 7 iddi. Mae'r offeryn statudol yn
ymwneud a gweithredu Fframwaith Windsor, fel y cytunwyd rhwng y DU a'r UE ar 27
Chwefror 2023.

Ar hyn o bryd o dan Brotocol Gogledd Iwerddon, mae nwyddau bwyd-amaeth a gynhyrchir
ac a symudir i Ogledd Iwerddon yn ddarostyngedig i safonau anifeiliaid, planhigion, iechyd
cyhoeddus, marchnata ac organig yr UE. Bydd y gwelliannau a wnaed i Brotocol Gogledd
Iwerddon, fel y nodir yn Fframwaith Windsor, yn rhannol yn galluogi sefydlu Cynllun Symud
Manwerthu a fydd yn galluogi rhai nwyddau manwerthu i symud o Brydain Fawr i Ogledd
Iwerddon a bodloni safonau iechyd, marchnata ac organig y DU. Bydd yn dal yn ofynnol i
nwyddau fodloni safonau'r UE ar gyfer iechyd anifeiliaid a phlanhigion, a safonau'r UE sy'n
berthnasol i sgil-gynhyrchion anifeiliaid.

Canolfan Cyswllt Cyntaf / First Point of Contact Centre:

Bae Caerdydd « Cardiff Bay 0300 0604400
Caerdydd « Cardiff Gohebiaeth.Lesley.Griffiths@llyw.cymru
CF99 1SN Correspondence.Lesley.Griffiths@gov.wales

Rydym yn croesawu derbyn gohebiaeth yn Gymraeg. Byddwn yn ateb gohebiaeth a dderbynnir yn Gymraeg yn Gymraeg ac ni fydd
gohebu yn Gymraeg yn arwain at oedi.

We welcome receiving correspondence in Welsh. Any correspondence received in Welsh will be answered in Welsh and corresponding
in Welsh will not lead to a delay in responding.

Bydd yr UE yn datgymhwyso offerynnau deddfwriaethol perthnasol yr UE ar gyfer y
categoriau o nwyddau y gellir eu symud o dan y cynllun symud manwerthu, gan gynnwys
deddfwriaeth sy'n gosod safonau ar iechyd y cyhoedd, marchnata ac organig ar gyfer
nwyddau yng Ngogledd Iwerddon, ac sy'n darparu'r sail gyfreithiol ar gyfer eu gorfodi. Fodd
bynnag, bydd pwerau gorfodi yn erbyn safonau'r UE yn parhau i fod ar gyfer nwyddau a
gynhyrchir yn Gogledd Iwerddon. Felly, mae angen deddfwriaeth ddomestig er mwyn
sicrhau bod nwyddau sy'n cael eu symud o dan y cynllun yn ddarostyngedig i Safonau
Prydain Fawr, ac mae'r awdurdodau perthnasol yng Ngogledd Iwerddon yn gallu gorfodi yn
erbyn peidio & chydymffurfio & safonau'r DU.

Bydd y Cynllun Symud Manwerthu newydd hwn yn caniatdu masnachu nwyddau
manwerthu penodedig rhwng Prydain Fawr a Gogledd Iwerddon yn symlach ar gyfer
aelodau'r cynllun, yn unol &'r cytundebau a wnaed gyda'r UE o dan Fframwaith Windsor.

Rhoddwyd caniatad i Lywodraeth y DU wneud y Rheoliadau hyn yn dilyn Cytundeb
Fframwaith Windsor a gyrhaeddwyd gan y DU a'r UE ac a gyhoeddwyd ar 27 Chwefror
2023. Bydd hyn yn sicrhau bod gennym lyfr statud cydlynol a chyson gyda'r rheoliadau ar
gael mewn un offeryn.

Rwyf wedi ysgrifennu'n debyg at Huw Irranca-Davies AS, Cadeirydd y Pwyllgor
Deddfwriaeth, Cyfiawnder a'r Cyfansoddiad.

Yn gywir,

